
GOUVÈNÈ CUOMO ANONSE REFÒM ANNAPRÈ YO KI APLIKE NAN SOMÈ 2014 SOU DIVEN, BYÈ, 

BWASON AK SIDR 

 

State Liquor Authority Apwouve Konsèy pou ede Endistri Bwason Atizanal New York  

 

Gouvènè Andrew M. Cuomo te anonse jodia ke State Liquor Authority (SLA) te apwouve konsèy pou ede 

sipòte kwasans ak devlopman Fèm New York ki baze sou pwodiktè bwason. Nan dat 8 Avril, Gouvènè 

Cuomo te konvoke dezyèm somè sou Byè, Diven, Bwason ak Sidr nan Eta a, kote patisipan endistri yo te 

diskite sou lwa espesifik lejislatif ak pwoblèm reglèmantè endistri a ap fè fas. Depi premye trimès 2011 

lan, aksyon Eta ki sipòte pwodiktè agrikòl yo te kontribye a yon kwasans 83 pousan nan lisans bwason ki 

baze sou fèm.  

 

“De jou de sa nou te tande nan bouch moun ki gen enterè nan endistri a de pwoblèm règleman ki mete 

konfisyon ak anpèchman nan endistri bwason an nan New York,” Gouvènè Cuomo te deklare. “Jodia a, 

na p pran aksyon ki konkrè pou nou adrese pwoblèm sa yo, de fason pou biznis New York kapab 

kontinye pwogrese ak grandi, kreye travay ak estimile echèl ekonomi an nan tout eta a.” 

 

Jodi a Komisyon Konsèy SLA a te adopte chanjman ki efektif touswit, pou elimine dokiman ki pa nesesè 

ak klarifye estanda sou anregistreman etikèt mak, otorize lavant pou “growlers” pou byè ak sidr, elimine 

yon $1,000 bon obligatwa pou fèm diven yo, redwi pri pou fabrikan ak moun ki vann angwo yo ki gen 

plizyè lisans nan pèmèt yo delivre tout pwodwi yo nan yon sèl chajman, ak bay endistri a konsèy sou 

nouvo “lwa sou wout mache agrikòl.”  

 

Konsèy SLA a te adopte jodi a pral: 

• Senplifye pwosesis anrejistreman etikèt mak ak elimine dokiman pou fabrikan yo. Komite 

konsèy la bay egzijans klè ak egzat pou apwobasyon etikèt mak, senplifye pwosesis la nan redwi 

valè enfòmasyon ki dwe soumèt pou chanjman. Konsèy la klarifye egalman egzanpsyon sou pri 

anrejistreman etikèt mak pou ti lo nan byè, sidr ak spirits.  

• Otorize lavant byè ak sidr nan “growlers.” Ki kapab replen. Toulède pwodiktè byè ak sidr yo te 

site konfisyon endistri a konsènan lwa pou vann gwolers lwen lokal konsomasyon an.  

• Elimine demann pou moun ki gen lisans fèm diven yo genyen yon asirans kosyon $1000. 

Patisipan yo nan somè a te souliye ke tout moun ki gen lisans “fèm”, eksepte fèm diven yo, 

egzante nan afiche bon avèk SLA a.  

• Redwi depans fèm diven yo nan adopte yon nouvo entèpretasyon lwa a ki pèmèt fèm diven yo 

transpòte lòt pwodwi diven bay moun goute ak nan aktivite lavant. Avan adopsyon konsèy jodi 

a, fèm diven yo ki nan menm wout la, tankou mache kiltivatè yo, te entèdi pou transpòte 

pwodwi yo ale nan vwazinaj pou goute ak vann.  

• Redwi frè pou manifakti ak gwosis yo avèk plizyè lisans nan pèmèt livrezon tout pwodui yo nan 

yon sèl chajman. Anvan, biznis yo te genyen plizyè lisans, pa egzanp yon fèm diven avèk yon 

lisans fèm brasri nan menm lokal la, te entèdi pou l delivre byè ak diven nan yonsèl chajman.  

• Jodia SLA bay konsèy a endistri a sou nouvo “lwa mache agrikòl ki akote wout la.” Nan Septanm 

2013, Gouvènè Cuomo te siyen lwa pou kreye nouvo opòtinite pou antrepriz pwodiksyon diven 

New York yo vann pwodui yo lè li pèmèt mache agrikòl ki akote wout la vann diven yo fè epi 

pwodui nan apeprè de distilri atizanal ki gen lisans ki sou yon distans 20 mèt avèk mache agrikòl 

ki akote wout la. Akoz de konfizyon ki te soulve pa patisipan yo nan somè 2014 la, SLA jodia te 

pibliye konsèy bay endistri a sou fason pou jwenn yon lisans pou nouvo opòtinite yo.  

• Asoupli restriksyon ki te enpoze sou manifakti ak gwosis yo ap fè reyinyon biznis, aktivite prive 

ak aktivite pwomosyonèl kote fabrikan ak gwosis yo te achte pwodui ki soti nan lisans andetay 

yo. Patisipan yo nan somè a te note entèdiksyon lwa sou kontwòl bwason alkolize kado ak sèvis 

ki soti bò kote gwosis a detayan yo anjeneral genyen kontrent ak konfizyon. Konsèy jodia asoupli 

ak klarifye pwovizyon sa yo.  

 

“Somè Gouvènè a konsantre sou patenarya avèk pwodiktè yo nan sektè prive eta kidonk yo kapab 

kontinye kreye djòb ak stimile anviwonman amikal devlopman ekonomik nan kominote yo ak nan tout 

eta,”te deklare Prezidan SLA Dennis Rosen. “Aksyon yo ki te pran jodia pral rann li pi fasil pou 

antreprenè bwason nou yo ki baze sou fèm pou komèsyalize ak vann pwodui yo.” 

 

Gouvènè Cuomo te egalman reyitere angajman pou entwodui Lwa New York sou Atizana, yon seri refòm 

konpreyansif pou konsolide ak senplifye lisans manifakti distilri, ogmante limit pwodiksyon ak diminye 

frè lisans pou fabrikan atizana yo, elaji opòtinite piblisite, modènize lwa sou frè transpòtasyon, ak 

ogmante pwen de vant kote ti fabrikan atizanal yo kapab vann, sèvi, ak ofri echantiyon pwodui yo.  

 

Pou jwenn plis enfòmasyon sou endistri byè, diven, bwason ak sidr New York tanpri vizite 

http://www.taste.ny.gov. 

 

Pou wè konsèy SLA yo tanpri klike la http://www.sla.ny.gov/ 

